
LA CARTA DEL APOSTOL SAN
PABLO ALOS

GALATAS

Pablo escribe a las iglesias de Galacia

1-2 Yu Pablo, yu mena macana mena mujaare
jd uca joo Galacia yepapw cdna ja yard Jesucri-
store caapiujardre. Mujaare ja uca joo ati pllurore.
Caroaro mujaare ja fiuu roti. Jesucristo ye quetire
cu cabuio tefia rotirica yu 4. Cu Pacu Dio quena
cu ye quetire buiori majocu yure cactiwi. Camaja
mee yu queti buio rotima. Dio cu Macure catunu
catioricuna yu cabuio tefia rotiwi. 3 Caroaro
warifiuurique mujaare cu joato mani Pacu Dio.
Mani Ypau Jesucristo quena to bairona caroare
cu joato mujaare. ¢ Caroorije mani cdtie wapa
mani cabai yajibojayupi Cristo. Ati yepa macana
caroorije na catinucurijere na atinemoqueticdato Ti
manire cabai yajibojayupi Jesu. To bairo acu cu
Pacu Dio cu carotirore bairona cdjupi. > To bairi
Diore, “Caroas majuu mu d,” céire mani icda anin-
ucugara.

No hay otro mensaje de salvacion

6 Mani Paca Dio mujaare maii muja quenare
caclifiupi cu yard canipardre. To bairo caroaro
mujaare cu catibato quena muja maca yoaro
mee rooro muja aa. Caroa quetire muja caapi
nucubugobatajere muja janafiupa. Cal jocarije
macare muja api nucubugoyupa ape wamere.

7 Ape wame maca manire canetoorije queti cari-
ape cairi wame majuu maa. Jica wamena manire
canetoorije queti 4. To bairo to cdnibato quena
aperd tiere muja caapli nucubugobatajere rooye
tuuyupa. Jesucristo ye queti caniquétiere ricati
maca muja catugoofiaro djupa. 8 Jd maca muja tupu
dnaa caroaro cariape ja cabuionucuwu camajare
Dio cu canetoorije quetirena. To bairi ricati maca
mujaare cal buiord unare caroordre Dio na cu
careri paupu nare cu joato. Yu lica 0 Dio tu macacu
angel Ticu ricati mujaare cai buiord una na cdmata
nare cu reato Dio. 9 Cajugoye muja tupu dcupu
mujaare yu cal buiows. Mujaare yu 1 buionemo
tunu: Noa mujaare ja cabuioriquere camajare
Dio cu canetoorije queti cdniquétierena ricati maca
mujaare na cail buioata peropu nare cu reato Dio.
10To bairi ricati caitord na cniere tutuaro mujaare
yu 1 buio. Camaja yu mena na warifiuato 1 mee
yu 1. Dio maca yu mena cu warifiuato Ii mujaare
yu 1 bulo. Camaja yu mena na warifiuato 1i yu cail
buioata Cristo cu carotii ya aniquetibos.

Como llego Pablo a ser apOstol

11Yu yarad, atiere tugoofia majifia. Jesu ye que-
tire mujaare yu cabuiorije camaja na majuuna na
catugoofiari wame me d. 12 Camaja majuuna ti
wamere yu camajioquéma Cé Jesucristo majuuna
yu camajiowl. 13 Jesu ye quetire apisjaquécupu yu
cabairiquere mere muja queti apiricara. Caroaro
majuu yu caapisjanucuwwu judio maja na cati
wamere, na cati rotirijere. To bairi, “Judio maja
ye jeto cariape wame a,” tugoofiabacu Jesure
caapiwjardre rooro na yu capopiyeyenucuws. Jicau

maca Jesure caapisjas ca manicdato Ii na yu cajia
peocdagabapu. 14 Judio maja na cati rotirijere
caroaro yu cati peocOaws. Ja ficu jda na cati jugo
atajere yu cati netocoapws, apera yu mena macana
netoro. 15 To bairo Jesucristore caapiujarare
rooro na catipas yu canibato quena tiremupu yu
cabuiaparo jugoyepuna yu cabejeyupi Dio, yu yere
cabuiou anigumiii. Seeto yure mairi yu cabejeyupi
Dio cu Macure camajipaure. 16 To bairi yure cu
cabejericarore bairona ca Macure yu camajiowi
Dio. Ca Macure yu majiori judio maja cé@niquénare
yu cabuio tefia rotiwil Dio Jesu ye quetire. To
bairo yure cu carotiro aperare, “¢Dope bairo yu
acuati Jesu ye quetire buio tefiau?” na yu cal
jeniflaquépu. 17 Yu jugoye Jesucristo yere cabuio
tefia jugoricara quenare Jerusalépu cdnare na yu
cajenifiau adquépu. Cariapena apero maca Arabia
na cairopua yu cdadpu. Cabero yu catunucoapu
Damascopu tunu. 18 Cabero itia cuma beropu yu
Cdadpu Jerusalépu yua. Pedrore cu tujugu topu yu
cdadpu. Puga semana cu tupu yu cdmu. 19 Pedro
tupa dce mani Ypau Jesu bai Santiago cawamecucu
quenare cu yu Catwjuwu. Aperd Jesucristo cu
cabuera cinana macare na yu catujuquépu. 20]Jocu
mee mujaare yu I buio. Cariape mujaare yu buio.
Dio majiimi cariape mujaare yu cai ucarijere.
21To bairi puga semana Pedro tupw ani, cabero yu
cdadpu tunu Siria, Cilicia na cairi pauripure. 22To
bairi Judea yepapu cdna Jesucristore caapiwjara
na majuuna yu catajuquéma. To bairi yure catuju
majiquéma. 23 Aperd yu cabairijere camajird
maca na caqueti buionucufiupa. “Cajugoye manire

cajia peogabatacu quena manire bairona Jesucri-
store apiujari Jesu ye quetire cabuio tefiau ami
yucura,” calnucufiupa. To bairi aperd tiere na
cabuioro caqueti apiyupa Judea yepa macana
Jesure caapiuwjara yu cabairijere. 24 To bairo Jesu-
cristore yu caapi nucubugorijere queti apira Diore
cal warifiuufiupara.

2

Los otros apostoles aceptan a Pablo

1 Catorce cumari Jerusalépu yu cdadto bero
Bernabé mena ti macapu yu caadpu tunu. Tito
cawamecucure ja mena cu ja capi adpu. 2 Dio yure
Cu Cdad rotiro maca topu yu cdadpu. Jerusalépu
ejau Jesucristore caapiujardre cajugo ana jetore
na yu capl neows. Na pi neori na yus cabuiowu
yu catinucurijere. Judio maja cdniquénare na yu
cabuio tefianucuri wame na yu cabuiows. ¢
‘Muja quenare muja netoo catiogemi Dio Jesu-
cristore muja caapiwjaata,’ na ys 1 buionucu
judio maja cdniquénare,” na yu cal buiows Jesure
caapiujarare cajugo dna jetore. “Mu cabuio tefiarije
wapa maa,” irema 1i na yua cal buiowu cajugo
dnare. 3 To bairo na yu cabuioro ricati wame
yure caboca yuquéma. Yu mena macacu Titore
circuncision ataje quenare cu cati rotiquéma, ti
wamere catiquetacu cu caniquetibato quena. Judio
yau caniquémi. Griego yau maca cami Tito. 4 Topu
Jesure caapiujardre cajugo ana Titore na cati ro-
tiquétie to canibato quena apera maca circuncision
ca cati rotibama. Ja judio maja ja cati aniere
bairo cu aticOato Ird to bairo cu cati rotibama.
Na majuuna caito paird dma, “Jesure caapiwjara

majuuna ja a,” caird anibana quena. Jesucristo
ye netoro caboowa ja fiica jda na cati rotirique
macare, circuncision atajere. To bairi Titore to
bairo cu 4paro ird ja tupure canehapord ejawa.
Caroaro Jesucristo mena jd clniere 1 wada ne-
togard caejawad ja canefapori paupure. To bairo
ejard ja catutiwa, ja ficu jda na cati rotiriquere ja
cajanarijere tujurd. > To bairo jare na cai tutibato
quena jicawame unoacd nare ja caapisjaquépu na
cairijere. Cariape macaje Jesucristo camajare cu
canetoo catiorije queti to yajiqueticdato ird nare
ja caapiwjaquépw. Muja quena cariape macaje
Jesucristo yere muja api nucubugoato ird jare na
cati rotibatiere ja catiquépu.

6 To bairi to macana maca Jesure caapiujarare
cajugo dna maca ricati wame yu cabuio tefia ro-
tiquéma. “Mani fica jda na cati rotiriquere na ati
rotiya judio maja caniquénare,” yure caiquéma.

To macana Jerusalépu cdna, “Manire cajugo dna
cdni majuurd dma apera netoro,” 1 tugoofabapa. To
bairo na cai tugoofiarije to cdnibato quena yu maca,
“Cani majuurd dma apera netoro,” yu1tugoofiaquée
yua, jicarore bairo cina mani tujumi Dio 1i. To
bairi nare cu cabejericarore bairona yu cabejewi
Dio yu quenare. 78]Judio majare cu cabuio ma-
jipere cajooyupi Dio Pedrore, Jesu ye quetire
judio maja na apivjaato Ii. Yu macare judio maja
caniquénare yu cabuio majipere yu cajoowl Dio,
judio majamee quena Jesu ye quetire na apisjaato
ii. To bairi ]erusalepu Cana Jesure caapiujardre
cajugo dna ocdo bairo yu caiwd: “Mu quena Dio cu
cabejerice mu &, caroa quetire cabuiopas. Judio
maja cdniquénare mu cabuio rotiyupi Dio Jesu ye

quetire. Pedrore judio majare cu cabuio rotiri-
carore bairona mu quenare mu cabuio rotiyupi
Dio judio maja cd@niquéna macare,” yu caiwa to
macanare cajugo ana.

9 To bairi to macanare cajugo dna majuu —
Jacobo, Pedro, Juan — judio maja caniquénare
cabuiopas Dio cu cabejerica yu caniere majiri
yu& mena cawarifiuuwd. Ja pugard yure, Bern-
abére, “To bairona Jesu ye quetire cabuiora mani
anigard,” ja caiwd. “Muja maca judio maja
cdniquénare cabuiord muja anigard. Ja maca judio
majare cabuiora ja anigard,” caiwd. 10 To bairo
quenare, “Cabopacoorare na atinemofa,” ja caiwa.
Ti wamere na cairi wamere bairona mere ja
catinucuws. To cOo ja carotiwa.

Pablo reprende a Pedro en Antioquia

11-12 Cabero Pedro Antioquiapure caejawi. Topu
ani, ricati catugooflawi Pedro yua. Cajugoye
judio maja cdniquéna Jesure caapiwjard mena
cabapacuti uganucubami. To bairo na mena cu
cabapacuti ani pauna caejawa Jerusalén macana
Jacobo cu cajooricard. Na maca ja fiica jda na cati
rotirique cOona catinucurd cdma, Jesu ye quetire
caapi nucubugord anibana quena. To bairi judio
maja caniquénare ocdo bairo na cainucuwad: “Ja ficu
jda na cati rotiriquere catipe & muja quenare,” na
cainucuwd. To bairo na cai buiorije apii Pedro
maca judio maja caniquéna mena cabapacuti
janawi. Ja ficu jda na carotiriquere catiquéna
judio maja cdniquéna mena casganemoquémi,
Jerusalépu caatana yu tutirema 1i. To bairo
ca cabairo twjuw oclo bairo cu yu caboca iwu

Pedrore: “To bairo mu catugoofiaro fiuuquée. Na
apiqueticdafia,” cu yu caiwu. 13 To bairi judio maja
caniquénare Pedro cu cabapacuti janaro tujurd
aperd quena ciare bairona cabaiwa topu canajudio
maja. Aperd mena, judio maja cdniquéna mena
cdnigaquéma. Bernabé quena nare bairona rooro
cabaiwi, cajugoye cariape cal tugoofarica anibacu
quena. 14 To bairo na cabairo tujuri yu maca yu
cajutiritiwa. To bairo na cabairije cafiuuquépu.
Cariape catugoofiaquéma Pedro jda. “Jesure mani
caapl nucubugorije jugori jeto Dio mena caroaro
mani ani maji,” caird anibana quena cariape
catiquéma. “Judio maja na ya wame macare
catipe 4, Dio mena caroaro anigard,” cairdre
bairona cabaiwd naa. To bairo na cabairijere
tujun Pedrore, “To bairo baiqueticdafia,” cu yu
caboca Twu. Jesucristore caapiuwjara nipetird na
caapiropua ocdo bairo cu yu caiwa Pedrore: “Mu
quena ja mena Jesucristore catugoofila ocabutil
mu cAmu. To bairo tugoofiaw mani ficu jda na cati
rotibatajere mu cajanafiupa. To bairo cajanaricu
anibacu quena ¢nope 1i yucura tunu, ‘Ja fiica jda na
catinucurica wamere bairo &ja,’ calire bairo na mu
baitijudio maja cniquénare?” cuyu caiwu Pedrore.

Los judios, igual que todos, son salvados por fe

15 Apeye cu yu cainemowu Pedrore:

—Mania buiardpuna judio maja majuu mani
cafupa. Aperd Moisé cu carotiriquere catiquénare
bairo mani baiquée. 16 To bairo anibana quena,
“Moisé cu carotiriquere mani catie jugori mani
netoo catioquéemi Dio,” mani 1 maji. “Jesucri-
store mani caapi nucubugorije jugori maca mani

netoo catiomi Dio,” mani I maji. Noa una Jesure
caapl nucubugordre, “Caroorije mana ama,” na 1
tujumi Dio. To bairi Moisé tirumupu macacu Cu
carotiriquere cajugoye mani cal tugoofiabatatore
bairo mani catugoofia janawu. Tiere mani catibato
quena, “Caroorije mana dma,” mani I tajuquéemi
Dio ird, Moisé dnacu yere mani tugoofaquetinucu
yucura.

17 Ocdo bairo cu yu cabuionemowwu Pedrore
tunu:

—TJesucristore mani caapi nucubugoro, “Ca-
roorije mana ama,” mani 1 tujumi Dio. To bairo
mani cai nucubugorijere judio maja ocdo bairo
manire 1 tutima: “Caroorad muja 8. Mani fiicu jaa
na catirotiriquere atiquetiri judio maja cniquénare
bairona caroord muja d,” manire Inucuma. “To
bairi Jesucristo caroorijere muja ati rotiimi, ca-
roorijere cajugo acua dcumi,” mani ima. To bairo
na cairije to cdnibato quena to bairo cadca me ami
Cristo. Caroorije cajugo dcu me dmi. 18 Tirumupu
yu cajanawua Moisé tirumupu macacu cu carotiri-
quere, Jesucristo cu cabuiorije macare apiujagu.
Yucwuacd tunu yu cajanabatajerena, “Tie jugori Dio
mena caroaro mani ani maji,” yu caiata roorije
majuu Ti yu Ibou. 19 Tirumupu ocdo bairo yu cal
tugoofiabapu: “Moisé cu carotirique jugori jeto
Dio mena caroaro ani majirique ano,” yu cal
tugoofiabapu. To bairo 1 tugoofiabacu quena yu
cati peo majiquépu. “To bairi Moisé &nacu cu
cati rotirique jugori caroaro Dio mena yu ani
majiquée,” yu cal majiww, ati peo majiquetibacu.
To bairi tiere yu catugoofia janaww, Jesucristo
macare api nucubugogu. To bairi yucuacare Je-

sucristore api nucubugori Dio mena caroaro yu
anicoa. 20 Cristore yucu t€orica pdipu cu papua
jlard yurena papua jlardre bairo dna cdjupa. To
bairi yucura yu majuu yu aniquée. Cristo maca
yure joomi catiriquere. To bairi cu caboorije,
cu carotirore bairo yu atinucu. Cu majuuna yu
rotimi. Dio Macure yu caapi nucubugorije jugori
yu ani ocabuti. Yure mairi caroorije yu catajere yu
cabai yajibojayupi. 21 Moisé tirumupu macacu cu
carotirique jugori caroard Dio mena mani cdmata
joca majuuna manire bai yajibojaboricumi Cristo.
To bairo quenare Dio manire cu camai tujurijere
mani tugoorfiaquetibord. To bairi Jesucristo manire
ca cabal yajibojarique jugori jeto mani netoo
catiomi Dio. Tie quetire yu janaquetigs.

3

Laleyolafe

1 Muja Galacia macana Jesucristore canucubugo
janard catugoofiaqueti majuucfardre bairo ana
mujaa. Aperd mujaare itori ricati muja catugoofiaro
atanama. Caroaro mujaare ja cal buiobapu topure
dnaa. Jesucristo mani ye wapa yucu téorica paipu
manire cu cabai yajibojarique quetire caroaro ja
cai buiobapu. 2 Ati wame cariape mujaare yu
1 buio: Moisé cu carotiriquere muja catie wapa
mee cu Espiritu Santore mujaare cua cajooyupi Dio.
Jesucristo ye queti muja caapi nucubugorije jugori
maca mejaare cajooyupi Dio ca Espiritu Santore.
3 Catugoofia majiquénare bairo muja baibajupa.
Dio Espiritu Santo mujaare cu catinemorije jugori

caroaro muja cani maji jugoyupa. Jesu ye que-
tire muja caapiuja jugori pau to bairo muja cabai
jugoyupa. To bairo Espiritu Santo mujaare cu
catinemorije jugori caroaro canijugoricard anibana
quena yucuacd ricati muja tugoofia. “Ja majuuna
ja cati ocabutirije jugori caroaro ja ani maji pet-
icOa,” calrdre bairo muja tugooiiabapa. 4]esucrlsto
ye quetire muja caapivjarije wapa aperd muja
capopiyeyeyupa. Na maca tie quetire aplgateera
rooro mujaare cajupa. “Jesure caapiujara dma,”

jocard majuu Iri mee muja dtanama. Cariapena
Jesure caapiwjard muja afiupa, yu tugoofia. Yucuaca
ricati tugoofiabana Jesure cati nucubugo janarare
bairo muja bai. 5 Dio cu Espiritu Santore muja jou
capee wameri mujaare cati ifioofiupi. Jesucristo ye
quetire muja caapi nucubugoro 1i to bairijere muja
cati ifioofiupi. Moisé cu carotiriquere muja cato
macare to bairi wame muja cati ifiooquéjupi Dio.

6 Abraham mani fica tirumupu cu cdnajere
tugoofiafia. Diore caroaro caapi nucabugoyupu. To
bairi, “Caroaro cacu ami,” Abrahdre cu cal tujuyupu
Dio. 7To bairo céire Dio cu cal tujuriquere tugoofiari
ocOo bairo majifia: Noa una Abrahdre bairo
Diore catugoofiard quena Abraham p&aramerdna
dnaa baima. Abraham yard dma, Diore apisjari,
judio maja aniquetibana quena. & To bairi
cajugoyepu Dio ye queti ucarica pluripa judio
maja cdniquénare Jesucristo na caapi nucubugoro
nare cu canetoo catiopere ocdo bairo Abrahdre cu
caifiupi Dio: To cdnacd yepa macana mure bairona
yure caapi nucubugorire, “ ‘Caroard dma, cabui
cutaje mana dma,’ na yu 1 tujugs,” calfiupi Dio
Abrahare. 9 Caroaro céare cdjupi Dio Abrahare, to

bairo Diore cu caapi nucubugorije jugori. Yucu
quenare camaja nipetird to bairona cére caapi
nucubugordre caroaro na atinucumi Dio.

10 Apera macare na popiyeyegumi Dio. Naa,
“Moisé anacu cu caroti cliriquere dna caroaro Dio
mena mani anigard,” 1 tugoofiabapa. To bairo
cal tugoofard anibana quena tiere ati peo ma-
jiquéema. Dio ye queti ucarica pliuripa oco bairo
1 ucarique a: “Nipetiro Moisé cu carotiriquere
cati peoquéna una popiye tamuogarama naa.” To
bairi jocarana, “Moisé ca carotirique ja catie jugori
mani catigard,” 1 tugoofiabapa. Na poplyeyegaml
Dio. 11 Moisé Cu carotiriquere mani catie jugori,
“Caroard dma,” mani 1 tujuquéemi Dio. Tiere
mani ati peo majiqueti majuucda. Dio ye queti
ucarica pluripa ocdo bairo 1 ucarique a: “Care
caapl nucubugord macare, ‘Caroara dma,’ na 1
tujumi Dio. Diore na caapi nucubugorije jugori
jeto caticba aninucugarama camaja,” 1 ucarique a.
12 “Moisé cu carotiriquere yu cdtie jugori caroaro
Dio mena yu anigs,” cail tugoofiard maca Diore
tugoofia nucabugoquéema. OcOo bairo I ucarique
a: “Nipetiro Moisé cu carotiriquere cati peora
una catigarama. Dio tupu caticba aninucugardma
naa. Tiere cati peoquéna macare na popiyeyegumi
Dio,” Tucarique a.

13 Moisé cu carotiriquere mani ati peo
ocabutiquée. To bairi, “Yu yere cati peo
ocabutiquéna aniri yu capopiyeyepard dama,”
manire calfiupi Dio. ~Ape pau ocOo bairo I
ucarique &: “Ni ficu camaja yucupu cére na cajia
tu wamuo nuco jiaw Ucure twjurd, ‘Caroorije cu
cataje wapa cu popiyeyei dami Dio,” 1 tujugardma.”

14 Jesucristo yucu téorica pdipu cu cabai yajiro
Abrahdre, “To bairo yu atigs,” Dio cére cu cal
cliriquere bairona cabaiyupa. Ocdo bairo cai majio
clfiupi Dio Abrahdre: “Nipetird ati yepa macana
mure bairona yure caapi nucubugorare, ‘Caroara,
caroorije mana dma,’ na yu1I tujugs,” ca caifiupi Dio
Abrahdare. To bairi Dio judio maja mee quenare
Jesucristore catugoofia nucubugorare, “Caroara
dma,” na 1 tujumi Dio. To bairi Jesucristore mani
catugoofa nucubugoata cu cairicarore bairona cu
Espiritu Santore mani joogumi Dio manire.

Laleyy la promesa

15 Yu yard, ape wame camaja na catinucurije
uniere mujaare yua buio majiopa. Camajocsy, “Ocdo
bairo majuu muja cato yu boo,” cu cai uca turo
bero aperad maca roca majiquéema. O, “Ocdo bairo
maca Igue Ifiupi,” 1 majiquéema. Cu cal uca tu
jugoriquere dope bairoiuca tuwajoa majiquéema.
16 To bairona bai Abrahare Dio cu cai clirique. Ocdo
bairo Abrahdre cu caifiupi Dio: “Mu parami ape
yutea macacupu jugori ati yepa macanare caroaro
na yu atibojagw,” cu cai quenoo cli weoyupi Dio
Abrahdre. Cu paramerd capdard jugori 1i mee cu
caifiupi Dio Abrahdre. Cu parami jicau jugori maca
ii, cu caifiupi Dio. Jesu jetore 1i caifiupi. To
bairo cére cu cai cliriquere bairona Jesucristo Abra-
ham pdaramipu ape yutea macacupu ati yepapure
cabuiayupi. To bairo Dio cu cairicu Jesucristona
cafupi. 17 0cdo bairo igaro T mujaare yu cal buior-
ije. Nemoopure ocdo bairo Abrahére cu cal ma-
jio clifiupi Dio: “Camaja mure bairo yure caapi
nucubugordre nare yu netoo catiogu. Caroaro yu

mena anigardma,” cu cal clifiupi Dio. Cuatrociento
treinta cumari bero, Abraham beropu cu carotiri-
jere cu cauca rotiyupi Dio Moisére. Tiere Moisére
cu uca rotii cajugoyepu Abrahdre, “To bairo yu
atigw,” cére cu cal clirique maca wapa manigaro
i mee, cu cauca rotiyupi Dio Moisére. 18 To bairi
Moisé anacu cu caucariquere na catibatie jugori
Dio camajare cu canetoo catioata Abrahdre Dio
cu cal clirique maca wapa maniboricaro. To bairi
ocOo bairo maca &: Abraham cu caapi nucubugoro
tujuri, “Caroas mu a,” cu cal tujuyupi Dio Abrahare.
“Noa una mure bairo yure caapi nucubugorare na
yu netoo catiogu,” cu caifiupi Dio Abrahdre.

19To bairo mujaare yu cal queti buiorijere apira,
“Baiyupa ¢Nope 1i cu carotirijere Moisére cu cauca
rotiyupari Dio?” muja lbord. Ocdo bairo &:
“Caroord mani &, caroorije cdna mani 4,” na I
majiato 1i ca cauca rotiyupi Dio cu carotirijere.
Abrahdre, “Buiagumi mu parami,” cu calricu Jesu-
cristo cu cabuiari paupure to cdo cacii ejooyupi Dio
Moisére cu cauca rotirique. To cBona cawapacuti
janafiupa Moisére cu cauca rotirique. Jesucristo
jugori maca ati yepa macanare, “Caroaro na yu
atiga,” Abrahare Dio cu cal majio cliriquere bairona
cabaiwa. Angel majare na cajooyupi Dio, “Ca-
majare na yu carotigari wame Moisére cu queti
buiord aja,” na 1i. Moisé tiere Dio cu carotirijere
apiri cabuioyupi tunu camajare angel maja cua na
cai buioro. 20 Abraham macare Dio, ati yepa
macana caroaro na cu cdtipere buiou Dio maju-

una cu cabuioyupi Abrahdre. Angel maja nare
quetibuio joori mee caifiupi Dio Abraham macare.

To bairi Moisére cu cai clibataje netoro fuubuja
Abrahdre Dio cu cairique maca.

Elpropdsito de la ley

21 To bairo Abrahdre Dio cu cai majio clirique
cafiuu netori wame to cénibato quena Moisére cu
carotirique quena cawapacutie a. Abrahare Dio
cére cu cairiquere cabai wajoa mawijiorije me &
Moisé ya wame. Moisére Dio cu cauca rotiri-
quere mani cati peo majiata Dio mena caroaro
mani anibord. Tiere mani cati peoro tujuri,
“Caroard, caroorije mana dma,” mani I tujuboumi
Dio. Nipetirijere mani ati peo majiqueti ma-
juucda mania. 22 Dio ye queti ucarica pliuripu
ocOo bairo 1 ucarique a: “Caroorije caticGana
dma camaja nipetird. Caroorije cana jeto na
cdno maca na popiyeyegumi Dio,” 1 ucarique
a. To bairi cajugoyepu Abrahdare Dio cére cu cal
majio cliriquere bairona bai. Jesucristo, Abra-
ham pdrami ape yutea macacure mani caapi
nucubugoro manire netoo catiomi Dio.

23 Jesucristo cu caejaparo jugoye ja judio maja
rooro ja camu, Moisé cu carotiriquere ati peoga-
bana. Nipetirijere ja cati peo majiquéjupa. 24 To
bairi cawimardre cacotei cu cacoterdre bairona ja
cabaiyupa. “To bairo &ja,” nairoacd cu cairijere
caapirdre bairona ja cabaiwua, Moisé cu carotiri-
quere ati peogabana. Cabero Jesucristo ye quetire
jd caqueti apiwsa. “Cére api nucubugori caroaro
Dio mena mani ani maji,” ja cai majiwsa yua.
25 To bairi Jesucristore api nucubugori Moisé cu
carotirique manire carotirije me a yucura.

26 To bairi muja nipetird Jesucristore caapi
nucubugord Dio punaa cdna muja @ muja quena.
27 Muja quena muja cabautisa rotiyupa, Jesu-
cristo ye quetire ja api nucubugo ird. To bairo
muja caapi nucubugoro caroaro ani majiriquere
muja cajooyupi Dio, Jesucristore bairo na dmaro
ii. 28 Cu Macu Jesucristore caapi nucubugord
nipetirdre na netoo catiomi Dio. Judio ma-
jare, judio maja caniquéna quenare na netoo
catiomi. Aperare capaabojardre, na majuuna ca-
paariquecuna quenare na netoo catiomi. Caumua,
caromia jicarore bairona na netoo catiomi Dio. Je-
sucristore mani caapi nucuebugoro mani nipetira
mani netoo catiomi jicarore bairona. 29 To bairi
Jesucristore api nucubugori Abraham paramerd
Dio cu cal tujurd mani &, cu dnacure bairona Diore
caapi nucubugord aniri. “Abrahdre cu yu cairiquere
bairona muja quenare caroaro yu atigs,” mani 1
tujumi Dio, ca Macu Jesure mani caapi nucabugoro.

4

1 Jicau cu cabai yajiparo jugoye ocdo bairo na
1 buio cli weoumi cu yardre: “Yu cabai yajiro
bero yu ye cénajere cugo wjagumi yu macu,” na
fimi cu yardre. To bairi cu cabai yajiro ca macu
cawimauacd cu camata Ca jooquénama mai caw-
imauaca cua cdno maca. To bairi cu pacu ye anaje
canibataje nipetiro cu ye cénipe to cdnibato quena
cugo wja majiquécumi mai. To bairi cawatoa
macacu capaa coteire bairo acumi mai. 2 Aperd
care camajoord cu coterdma. Na carotii acumi
céda. Cu ye canipe quenare tuju uja cotebo-
jardma. Cu pacu anaca, “To cOo cabucu cu cdno

cu muja joogard,” cu cairica yutea caejaro to c6o
Cu pacu ye anajere cu joorama yua. 3 To bairona
mani cdma mani quena Jesucristore mani caapi
nucubugoparo jugoye. Tirumupu macana ja ficu
jda na cati jugo atajere d&na cawimardre bairo cdna
jd cdmu mai. ¢ To bairo ja cabairo Dio, “Cu yu
joogw,” cu calrica yutea caejaro cu cajooyupi cu
Macu Jesure. To bairi Jesu Dio Macu anibacu
quena cabuiayupi jicao cdromiopure. Judio yao
Macu aniri ca quena judio majocu cafupi Jesu.
Judio majocwu aniri ja ye judio maja ye ja cati jugo
atdjere catipau cadmi, Moisé cu carotirique uniere
catipau. S To bairi Jesu yard judio maja Moisé
cu carotiriquere cati peogabanare na netoo catio
rotii cu cajooyupi Dio ca Macure. Ca punaa majuu
mani caniparore bairo ii ca cajooyupi Dio Jesure.

6 To bairi mania Jesucristore caapi nucubugora
Dio punaa dnaa mani bai. To bairo cua punaa
mani canore 1i cu Espiritu Santore mani cajooyupi
Dio ca Macu jugori. To bairi ca Espiritu Santo
maniyeripure cdce maca maniPacu Diore caroaro
manire jenibojami. 7 Mani Jesucristo cu canetoo
catioricard aniri aperdre na capaa coterdre bairo
mani aniquée yua. Dio punaa majuu mani anicda.
Cu punaa mani cdno maca Cu yere cu cacugorije
manire joomi Dio.

Pablo se preocupa por los creyentes

8 Ca]agoyepa Diore ma]a CamajquEJupa Aperare
Dio caniquénarena muja cati nucubugonucuiupa.
Muja fiice jda wericard unare na cati
nucubugorique jetore muja camajifiupa.  Dio
cdniquéna na cdnibato quena nare muja cajeni

nucebugonucuiiupa. Nare cati nucubugord
mujaare na cati rotirijere popiye mena muja
cdtinucubajupa. 9 Yucura Diore camajird muja
d. To bairo quena mujaare camaji jugoyupi
Dio. Care api nucubugori muja cati nucubugo
jugobatajere muja cajanafiupa. Baiyupa ¢Nope
ird tiere cajanaricard anibana quena muja
atigati tunu? ¢Nope Ird cafiuuquétiere, cawatoa
macaje aperd na cati rotiri wamere muja ati
tamuogati? 100c6o bairo muja tugoofiabapa: “Judio
maja na cati nucubugorije uniere to cénacd boje
remuri mani cato, ‘Caroaro cdna dma,” mani 1 tuju
warifiuugemi Dio,” muja 1 tugoofiabapa. To bairo
tugoofiari n00 yerijdrica ramuri cdno, muipu cu
cawama buiari rumurire, noo boje rumuri canie
uniere muja atinucubapa. 11 To bairo muja cdto
seeto yu tugoofarique pai, ¢(Na yu cabuiobatajere
mere na majiriticoapari? mujaare ibacu.

12 Nemoona Moisé cu carotiriquere cdtiquéna
muja cdnibajupa, judio maja aniquetiri. Yu quena
judio yau cdniquécure bairona Moisé cu carotiri-
quere yu atiquée yucura. Jesucristore camajii
ya 4 yua. To bairi Moisé cu carotiriquere yu
janacdaws judio yau anibacu quena, Jesucristo
macare api nucubugou. To bairi Jesucristore yu
caapi nucubugorore bairona muja quena Jesucri-
store muja caapi nucubugopere yu boocupu.

Jesu ye quetire mujaare yu cabuioro jicani uno
rooro yu muja catiquépu. 13 Mere muja maji, Je-
sucristo yere mujaare yu cabuio jugori paupure
yu cariawu. 14 Yu cariaye tamuorique to canibato
quena yure muja cateequépu. Yure muja catuju

rocaquépu. Caroaro maca yure muja cani rotiwu
muja tupu. To bairo caroaro yure atinemori angel
Dio tu macace mujaare cu cabuioro caapirdre
bairo yure muja caapiwu. O, “Jesucristo ca maju-
una mani buiomi,” cairare bairona caroaro yure
muja caapiwu Jesu ye quetire mujaare yu cabuior-
ijjere. 15 Yucura ¢dope bairo muja baiti yu mena
muja cawarifiuubatajere? Ti paure yure maird dije
unie muja cacugorijere yu cabooata yure muja joo-
boricara. Popiye majuu ataje quenare yure muja
atinemoboricard. 16 Cariape macaje jetore mujaare
yu buionucu. ¢To bairo cariape jeto mujaare
yu cabuiorije wapa yure muja apigateeti? ¢Nope
ird yucura mujaare catuju tutiire bairo yure muja
baiti?

17 Apera muja tu caejanucurd, “Judio maja ja cati
ani wamerire aja,” caird maca itord ima. “Caroaro
muja caniparore bairoird ja1,” ibana quena mujaare
itord Ima. Pablo mena na warifiuuqueticOato ird
to bairona irdma. Galacia macana ja macare
na apiwjaato ira to bairona irdma. 18 Caroaro
muja cdniparore bairo na cal buiogaata cariape
macaje jetore na cai buiope anibajupa. Caroaro
muja canipere na cabooata fiuuboro. Di rumu
uno muja mena yu Cdno O muja mena yu ca-
mano quena to bairo cariape macaje jetore na cail
buiogaata fiuuboro. 19 Yu maca seeto mujaare yu
tugoofiarique pai. Yu punaare bairo cdna mujaare
yu tugoofia. Cdromio cO macuacd cu cabuiaparo
jugoyeacd co catamuorore bairo rooro yu tamso,
mujaare tugoofabacu. Cristo cu caboorije macare
muja catopu to cOona yu tamuo janagu. 20 Mujaare
caroaro maca buionemogu muja tupu yu aniga-

bapa. Ato cayoaropu anibacu dope bairo mujaare
cai buiopasu yu &, ya I majiquée.

Elejemplo de Agary Sara

21“Moisé cu carotiriquere ana caroaro Dio mena
mani anigard,” muja 1 tugoofiabapa. To bairo
cal tugoofiard anibana quena Moisé cu carotiri-
quere caroaro muja api puo majiquéna. 22 Moisé
ca majuuna ocdo bairo caucayupi Abraham ye
macajere buiorica wame. Abraham pugard ca-
punaa cujups cawmua. Jicaw cu paabojari ma-
joco Agar cawamecuco mena camacu cejupu Abra-
ham. Apeire ca neIMo Majuu mena camacu Cajups.
23 Paabojari majoco maca apera caromia nipetira
na capunaa catinucurore bairona camacu cajupo.
Cuanumo majuu Sara maca Dio cu camajirije jugori
camacu cujupo. Cabucuo majuu anibaco quena
camacu cajupo Sara. Capunaa cuti majiquéco ani-
baco quena camacu cujupo. Dio Abrahdre cu cal
cliricarore bairona camacu cujupo Sara. 2426 To
bairi ti wame Abraham pugard cu capunaa cutaje
buio majiorica wame a. Agar maca maca capaabo-
jari majocu cdiiups, capaabojari majoco macu
aniri. To bairi aperd na carotirijere cacu caiups.
To bairi cu cabairiquere tugoofiari mani maji.
Moisé tirumupu macacue Sinal cawamecutil &tau
Arabia na calropu cu carotiriquere catugoofard
maca Agar macure bairo cdna dma. Aperdre ca-
paabojari majare bairo dma. Aperd na carotir-
ijere cdtibojard dma, Moisé cu carotiriquere ati
peogabana. Na mena macana quena, “Moisé cu
carotiriquere cati peope a,” caird to bairona bai
majuucdamana quena. Ja fiica jdana carotiriquere

bairo atiganucubama. “Tiere mani cato, ‘Cafiuurd
dma,” mani 1 tuju warifiuugemi Dio,” 1rd to bairo
atiganucubama.

Jesucristore caapi nucubugord maca aperare
capaabojardre bairo mee mani & Mani maca,
“Moisé danacu cu carotirique, judio maja na
catinucuri wamere mani cdatie jugori manire
tuju warifiuugami Dio,” mani 1 tugoofiaquée.
“Jesucristo manire cu catibojarique jugori maca
caroaro mani teju warifiuugemi Dio,” mani i. To
bairi mani maca Abraham numo majuu Sara
dnacore bairo cdna mani . Aperdre capaabojaréare
bairo mee mani 4. “Moisé cu carotiriquere cati
peord manianigard,” cai tugoofiaquetinucurd aniri,
aperdre popiye menana capaaboj ard mee mani a.

To bairi Sara macure bairo cdnamania. 27 To bairo
Sara co canajere ocdo bairo Dio ye queti ucarica

pluripu 1 ucarique a:

Capunaa maco anibaco quena warifiuufia.
Cawimauacdre cacugoquéco anibaco quena
warifiuufia. Apeo camanapucuCo netoro mu
péramerad cutigo, I ucarique a.

28 To bairi Sara &naco maca camacu _cuti
majiquéco anibaco quena cabero Abraham
mena camacu cajupo. Dio cu cati majirije jugori
camacu cujupo. Cabucuo anibaco quena camacu
cejupo Abrahdre Dio cu cal cliricarore bairona.

To bairi mania co macu, Isad cawamecucure
bairo c@na mani & Jesucristore api nucubugori

Dio punaa cdna mani 4 Dio cu cal clricarore
bairona cabuiayupi Isad. Mani quenare Dio cu
cal cliricarore bairona ca punaa cdnare manire
caclifiupi Dio, Jesure mani caapi nucubugoro.

29 Sara macu Isad cabuiayupi Dio Espiritu
Santo cu camajirije jugori. Cabero cawimau cu
cdno capaabojari majoco Agar macu maca Cu
catujuteeyupu Sara macu Isadre. Yucuaca quenare
to bairona bai. “Moisé cu carotiriquere aja,” caird
manire tujuteema, Jesucristore caapi nucubugora
macare.

30 Dio ye queti ucarica pliuripg ocdo bairo 1
ucarique a Agar macu Ismael, Sara macu Isad na
cénajere: “Paabojari majoco macu maca cu pacu ye
canajere cugo wjaquetigumi cu pacu cu cabai yajiro
bero. Apel ca numo riape majuu macu maca Cu
pacu ye cdnajere cugo wjagumi. To bairi paabojari
majocore, co macure na aa rotiya.” 31! To bairi,
yu yard, mania paabojari majoco macure bairo
cdna mani aniquée, “Moisé cu carotiriquere catipe
d, caroaro Dio mena anigard,” cal tugoofiaquéna
aniri. Sara macure bairo cdna maca mani 4, “Je-
sucristo jugori jeto Dio yard mani &,” caird aniri.

S

Sigan firmes en la libertad

1Ja judio maja ja fiicu jaa na cdti roti clirique
mani cati peo majiquetibajupa. Tiere atigabana
popiye majuu mani cdticBa anibajupa. Ati peo
ocabutiquetibana mani majuu mani caneto ma-
jiquéjupa. To bairo mani cabairo Cristo maca mani
canetoobojawi Dio manire cu capopiyeyebopere.
To bairi, “Moisé cu carotiriquere ana caroaro Dio
mena mani amgara ”1 tagoonaquet1c0ana mujaa.

2 Yu Pablo cariape mujaare ya Igu. Caroaro
apiya. “Circuncision Aataje jugori caroaro Dio
mena mani anigara,” 1 tugoofaqueticOafia. To bairi

circuncision muja cati rotiata fiuuquée. “Caroorije
mani catajere cabai yaji wapaye peoquéjupi
Cristo,” cairdre bairo muja atibord circuncision
muja cati rotiata. 3 OcOo bairo mujaare yu 1
tunu: “Dio mena caroaro anigu circuncision yu ati
rotigu,” cali licu judio maja na cati rotirica wameri
nipetirije cati peopau dmi. Dio mena caroaro anigu
rujaricaro mano nipetirije cu ati peocdato to bairo
cali ticu. 4 To bairi, “Moisé cu cdti rotiriquere ja
cato, ‘Caroorije catiquéna dma,” ja 1 tujugumi Dio,”
1 tugoofiabana Jesucristore canucubugoquénare
bairona musja 4 Dio manire cu camairijere,
manire cu catibojariquere cabooquénare bairona
muja 8, Moisé cu carotirique macare tugoofabana.
5Ja maca Espiritu Santo jare cu cdtinemoro mena
Jesucristore ja tugoofia nucubugo. To bairo cére
jd catugoofia nucubugoro, “Caroard ama,” ja 1
tujugumi Dio, “Yu Macu nare cu catibojarique
jugori.” To bairo Dio jdre cu cairijere ja tugoofia
nucubugo warifiuu. 6 To bairi Jesucristore
canucubugord aniri circuncision mani cati
rotibato quena wapa maa. O circuncision mani
cati rotiquéto quena wapa maa. Circuncision
macaje jugori Jesucristo yara mani c@nipa wame
me d. Jesucristore mani catugoofia nucubugoro
maca cua yara mani a. Cére tugoofia nucubugori
mani ame mai maji. Ti wame maca mani caame
mairije caroaro wapacu Dio cu catujuro.

7Jesucristore cawama muja caapivja jugori pau
caroaro meja catinucubapw. Yucu roque cariape
cdniere muja tugoofiaquée. Caltord maca cariape
Jesucristo yere muja caapiwja janaro muja atanama.



GALATAS 5:8 xxiii GALATAS 5:13

8 To bairo mujaare caitord Dio cu cabuio roti joori-
card me dma. Dio maca cariape clnie macare
muja caapiwjaro boomi. 9 OcBo bairo mujaare
yu buio majiopa: Ygarique pan atigard levadura
na cairije mena ajuri atinucuma camaja, to wau-
ato Ird. To bairo na caajuro ti burwa nipetiro
jejapeticoapa, petoacad cawauorije anibato quena.
To bairi paibujaro bucua ti bursa. To bairona
bairdma ricati cabuioto tefiard quena. Petoaca
itobana quena muja nipetirdre muja catugoofa
mawijiaro dama. 10 To bairo mujaare catugoofia
mawijiaro na catibato quena caroaro cariape queti
buiorique macare muja cajanaquéto roque muja
atigumi Jesucristo, yu tugoofia. Topu caitord ejara
mujaare catugoofia mawijiaro cdna macare na
popiyeyegumi Dio.

11 Yua, “Circuncision dja, caroaro Dio mena ani-
gard,” camajare na yu calqueti buionucuata judio
maja yu teequetibordma. To bairi, “Yucu téorica
pdipu Jesu rooro manire cu capopiye tamuo yaji-
bojarique jugori jeto mani netoo catiomi Dio,” yu
cairijere apigateema. 12 Apera ricati mujaare cail
buiord maca musja mena na aniqueticdato. Ap-
eropu na adparo.

13Yu yard, apeye mujaare yu 1 buio tunu. Dio cu
yara clnare muja caclifiupi muja quenare. Cu yara
muja cdno Moisé cu carotirique muja ya wame,
muja catipe me d. To bairo ti wame muja ye,
muja catipe to caniquetibato quena, “Baiyupa mani
majuuna noo mani cabooro, caroorije quenare
mani ati anicOato,” 1 tugoofaqueticOafia. “Noo
mani cabooro caroorije mani catibato quena mani
popiyeyequetigumi Dio,” T tugoofiaqueticOafia. Cu

caboorije macare aja, caroaro mani maimi Dio ird.
To bairi manire ca camairore bairona ame mairi,
ame atinemocda aninucufia. 14 Muja ye clniere muja
camairore bairona aperd quenare na maifia. To
bairo aperdre camaird muja cdmata mere Moisé
cu carotirique cati peord muja aniborad. Apeye
cu carotirique, “Jlaquéja, apera yere jee rutiquéja,”
carotirica wameri unore nipetiri wame cati peora
muja anibord aperare na maird. 15 Caame 1 puni-
jinird, caame wada paird, caame awajard maca
muja cdmata caroaro muja ani majiquetibora.

Los deseos humanosy la vida por el Espiritu

16 To bairi caroaro 4ja. Espiritu Santo mujaare

ca catirotirore bairona aticda aninucufia. To bairo
maca muja Cato rooro muja caugari pearijere muja

atiquetigard. 17 Mani majuu mani cabooro rooro
atigarique mani catugoofaro ataje 4. Dio Espiritu
Santo cu caboorije me a tie. Espiritu Santo cu
cati rotirije maca cafiuurije &. Rooro atiga ugari
pearique me a. To bairi puga nugoa ame quériquere
bairona a. To bairi caroare atigabana quena mani
majuuna mani ati ocabuti majiquée. 18 To bairi
Dio Espiritu Santore mani caapiujaro cu catinemoro
mena caroare mani ati maji. To bairo cu ca-
boorijere atinucu anicdari Moisé cu carotiriquere
catugoofapard mani aniqueée.

19 Caroorije mani majuuna mani caugari
pearijere mani majituga, ati yepa macana Dio
Espiritu Santore caapiwjaquéna maca caroorijere
na catinucurije:  Ati epericard cutinucuma.
Caroorije tugoofianucuma.  Noo caroorije na
catigarije jetore atinucuma. 20 Apeye na cawericara

Dio cdniquénarena jeni nucubugonucuma. Cumu
dnaje quenare ati nucubugonucuma. Ame
tutinucuma. Ame peju catinucuma. Aperare
na catuju ugoora dma. Ame I punijini awajama.
Na majuuna apeye unie na cacugope jetore
tugoofiama. Na yard mena caroaro aniquéema.
Na yard na caame ricawatiro datinucuma, ame
tutibana. 21 Apera yere boo tujuma, emagara.
Aperdre cajiard dma. Caeti cumu paird dma. Eti
cumubana caroorije ati netonucuma. Capee to
bairije catinucurd ama ati yepa macana Espiritu
Santore caapisjaquéna. Na caugari pearije jetore

catinucurd ama. To bairi tiere caticbana mani
Ypau Dio cu clnopu adquetigardma naa. Mere

tiere tirumupu mujaare yu cal buiotugaws. Yucu
quenare to bairona mujaare yu i buio tunu.

22 Diore caapi nucubugord maca cu caboorije
macare atinucuma Espiritu Santo cu catutuarije
jugori. Caroare atinucuma. Aperdre na maima.
Warifiuunucucbama. Patowdcoofia mano apera
mena caroaro aninucuma. Aperd rooro nare
na catibato quena na ame 1 punijiniquéema. To
bairona nucacGama.  Aperdre na nucubugori
na atinemonucuma. Aperdre na cairore bairona
cariape atinucuma, itoquénana. 23 Na majuuna,
“Caroti majird majuu ja a,” cail tugoofiard me dma.
Satana, “Caroorije dja,” nare cu cawadajdrijere
api netoo nucanucuma. To bairona céna dma
Jesure caapiuwjara, Dio Espiritu Santo cu catutuarije
jugori. To bairije caroa na catinucurije, “To bairo
catiquetipe &, caroorije a tie,” 1 majifia maa.
24 Jesucristo yara aniri cére mani api nucubugo.
Caroorije mani cataje wapa yucu téorica pdipu

manire cabai yajibojayupi Jesu. To bairo manire
cu cabai yajibojarique tugoofiari caroorijere mani
cati janawwu caroorije mani catigabatajere. Rooro
mani caugari pearijere mani atiquée yua. 25 To
bairi Jesu yara aniri cawama yericana mani a.
Caroa mani cdniere mani ca]ooyupl Espiritu Santo
Jesure mani caaplu]a jugori pau. To bairi Espiritu
Santo manire cu cati rotirijere mani ana.

26 Mani majuuna, “Cani majuus yu a, apera ne-
toro caroti majii yu 4,” cai tugoofaqueticOape &.
To bairo cal tugoofiard mani cdmata apera na cai
punijiniro roque mani atibora. To bairi caame tuju
ugooqueticOape 4.

6

Ayldense unos a otros

1 Muja mena macacu jicau licu caroorije cu cdpata
caroaro cua buioya mujaa. Espiritu Santo mena
caroaro Diore catugoofia tutuard maca caroaro
cére na buioato. “Rooro mu cdtiere ati janafia,”
cu calpe 4. “Rooro yu cdtajere yu majirioya,” cu
i rotiya Diore. To bairo cu iri muja quena muja
catiere caroaro tugoofia majifia, mani quena ca-
roorije mani 4tire ird. 2 Ame &tinemofia, popiye
muja cabairije muja canuca ocabutiparore bairo.
To bairo ame atinemord Jesucristo ca carotirique
cOo cati peora muja anigara.

3 Jicaard, “Apera netoro caroaro cana mani a,”
i tugoofiabanama. To bairo 1 tugoofiabana quena
to bairo me dma. Na majuuna itord ima. 4 Mani
nipetird mani majuuna mani catiere catugoofiape

d, ¢Mani catie Dio cu catujuro caroaro to aniba-
pari? ird. Caroaro mani capata mani warifiuu an-
icOagard. “Apera netoro caroaro yu da,” 1 tugoofari
mee, “Dio cu caboorijere yu da,” mani I majigara.
> Mani nipetird to cdnacduna Dio cu caboorijere
caroaro catipard mani a. Apera tiere mani atiboja
majiquéema.

6 Jesucristo ye quetire mujaare cabuiordre na
atinemofia. Muja cacugorijere na ricawoya.

7 “Caroorije mani cdtibato quena tuju
bugaquécumi Dio,” 1 tugoofiaqueticOafia mujaa.
To bairo muja catugoofiaata jocard majuu muja
tugoofiabord. Camajocu cu caoterica wamerena
caberops jeegumi tunu. Caroa macaje cu caotero
caroa rica catigaro. Caroorije macare cu caoteata
caroorijena putigaro tunu. @& To bairona bai
mani camaja quena rooro mani catie, caroaro
mani catie quena. Rooro mani caugari pearijere
mani capata caberopu rooro mani baigara yua.
Espiritu Santo cu caboorore bairo maca d&na
cabero caroaro mani baigara. Dio mena caroaro
warifiuuri mani anica anigard yua. 9 To bairi
caroa muja cdatiere quepequeticfafia mujaa.
Caroaro mani catiere mani caquepequépata
caroaro mani wapa joogumi Dio ape rumupu.
10 To bairi camaja nipetirdre mani camajiro cdo
caroaro nare mani atinemord. Manire bairo Jesure
caapiwjara quenare seeto majuu caroaro na mani
atinemora.

Advertenciasy saludos finales
11 Mujaare caroaro na tuju bue majiato ii capaca
buce mena yu uca yu majuuna. 12 Circuncision

mujaare cdti rotird na yara judio maja, caroaro
manire na tuju warifiuato ird to bairo muja ati
rotima. “ ‘Jesucristo yucu téorica pdipe manire
cu cabai yajibojarique jugori jeto mani netogara,’
cairijere mani cal buioata mani yara rooro mani
atibordma,” 1 tugoofiama. To bairo 1 tugoofiabana
circuncision muja ati rotima. 13 Naa circun-
cision mujaare ati rotibana quena na majuuna
Moisé anacu cu carotiriquere ati peo majiquéema.
To bairi jocardna muja ima. “Galacia macanare
caroaro nare muja cabuioyupa,” na yara judio
maja nare naitugoofaato ird to bairije muja ati ro-
tima. 14Yu maca, “Caroaro na buiomi Pablo,” yure
naitugoofaato 1i mee yu buionucu Jesu ye quetire.
“Mani Hpau Jesucristo yucu t€orica pdips manire cu
cabai yajibojarique jugori jeto mani neto maji,” yu
1 buionucu. Tiere 1 buiou ati yepa macana Jesure
caapiwjaquéna maca na cal tugooflarore bairo yu
cajanawu. Cajugoye yu cal tugoofabatajere yu
cajanawu yua. To bairo yu cajanarique wapa
yure booquéema Jesucristore caapizjaquénamaca.
15 «sCircuncisién cdtana na ati?” o “¢Circuncision
catiquéna na ati?” mani I tejuquéemi Dio. Je-
sucristo mena macana mani cimata, “;Cajugoye
caroorije na cati aninucubataje cati janaricard na
ati? ¢Cawama yericuna na ati?” mani 1 tejusmi
Dio. To bairi circuncision ataje o circuncision
atiquetaje quena wapa maa. 16 Caroaro ani yeri
warifiuuriquere cu joato Dio nipetirdre ti wamere
mujaare yu caqueti buiorijere caapiujardre. Cu
mai tujuato tiere caapiujardre. Nipetiro macana
céire caapiujara to bairo nare cu atibojaato.

17Jesucristo ye quetire yu cabuiorije wapa yure

na cabapero, yure na cacamiyero cacamirocucu
yu 4. Tie mena Jesu ye quetire cariape cai buiou
yu Clniere camajare na yu ifioo. To bairi yu ca-
queti buiorijere aperd na wada painemoquet-
icOato yucura yua.

18 Yu yara, to cGona mujaare yu queti joo. Mani
BYpau Jesucristo caroare cu joato mujaare. Caroa
yeri ani warifiuuriquere mujaare cu joato. Ameén.

